
					यह पृष्ठ जाँच लिया गया है।
( ३२ )



अचरज देख सब आपस में कहने लगे―आज विधना ने बड़ी कुशल की जो बालक बच रहा औ सकट ही टूट गया।

इतनी कथा सुनाय श्रीशुकदेवजी बोले–हे राजा, जब हरि पाँच महीने के हुए तब केस ने तृनावर्स को पठाया, वह बगूला हो गोकुल में आया। नंदरानी कृष्ण को गोद में लिये आँगन के बीच बैठी थी कि एकाएकी कान्ह ऐसे भारी हुए जो जसोदा ने मारे बोझ के गोद से नीचे उतारे। इतने में एक ऐसी आँधी आई कि दिन की रात हो गई औ लगे पेड़ उखड़ उखड़ गिरने, छप्पर उड़ने। तब व्याकुल हो जसोदाजी श्रीकृष्ण को उठाने लगीं पर वे न उठे। जोहीं विनके शरीर से इनका हाथ अलग हुआ तोंहीं तृनावर्त आकाश को ले उड़ा और मन में कहने लगा कि आज इसे बिन मारे न रहूँगा।

वह तो कृष्ण को लिये वहाँ यह विचार करता था, यहाँ जसोदाजी ने जब आगे ने पाया तब रो रो कृष्ण कृष्ण कर पुकारने लगीं। विनका शब्द सुन सब गोपी ग्वाल आए, साथ ही ढूँढ़ने को धाये। अँधेरे में अटकल से टटोल टोल चलते थे तिसपर भी ठोकरे खाय गिर गिर पड़ते थे




ब्रज बन गोपी ढूँढ़त डोलैं। इस रोहनी जसोदा बोलें॥

नंद मेघ धुनि करे पुकार। टेरें गोपी गोप अपार॥






जद श्रीकृष्ण ने नंद जसोदा समेत सब ब्रजबासी अति दुखित देखे तद तृनावर्त को फिराय आँगन में ला सिली पर पटका कि विसका जी देह से निकल सका। आँधी थँम गई, उजाला हुआ, सब भूले भटके घर आये, देखे तो राक्षस आँगन में मरा पड़ा है। श्रीकृष्ण छाती पर खेल रहे हैं। आते ही जसोदा ने उठीय कंठ से लगा लिया और बहुत सा दान ब्राह्मनों को दिया



________












[image: ]

[image: ]

"https://hi.wikisource.org/w/index.php?title=पृष्ठ:प्रेमसागर.pdf/८०&oldid=578883" से प्राप्त


					श्रेणी: 	शोधित




				

			
			
		

		
			

		 इस पृष्ठ का पिछला बदलाव २४ जुलाई २०२३ को १६:२४ बजे हुआ था।
	टेक्स्ट क्रिएटिव कॉमन्स ऐट्रिब्यूशन-ShareAlike लाइसेंस के अंतर्गत उपलब्ध है; अतिरिक्त शर्तें लागू हो सकती हैं।
अधिक जानकारी के लिए उपयोग की शर्तें देखें।



		गोपनीयता नीति
	विकिस्रोत के बारे में
	अस्वीकरण
	Code of Conduct
	विकासक
	सांख्यिकी
	कुकी का वर्णन
	मोबाइल दृश्य



		[image: Wikimedia Foundation]
	[image: Powered by MediaWiki]





		

	
 

 

		
		

सामग्री की सीमित चौड़ाई को टॉगल करें







